
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মধ্যরাতে কুয়োর ভিতর



মধ্যরাতে কুয়োর ভিতর

চোখ রেখে দেখ : ভরা আছে

ভরা আছে……কৃষ্ণা একাদশী রাত

চোখ থেকে ছায়া নেমে কুয়োর তলায় ডুব দিলে

ভিতর কুয়োর জল গুম্রে ওঠে

গুমরে ওঠে সাহানার স্বর


মধ্যরাতে জলের অভাব জেনে নিয়ে

চোখ থেকে জল ঢেলে দেখ:

ভিতর কুয়োয় ভ’রে রাখা

নিজের ছায়ার আচ্ছন্নতা

ক্রমশ জলের সঙ্গে মিশে গুম্রে ওঠে

উঠোনে বেহাগ ছায়া……

দিগন্তের তল ঘুরে 
 কৃষ্ণা একাদশী রাত

ভিতর কুয়োয় ভ'রে উঠলে

গাঢ়তর জল গুম্রে ওঠে
 গুম্রে গুম্রে ওঠে।

